
 

 ПОСТАНОВЛЕНИЕ                                                          КАРАР  

« 05 »     06     2023  г.                                                           №815  

 

 

Татарстан Республикасы Ютазы 

муниципаль районы Башкарма 

комитетының «Татарстан Республикасы 

гадәттән тыш хәлләрне кисәтү һәм 

бетерү территориаль кече системасының 

Ютазы районы звеносы турында» 2008 

елның 16 маендагы 80 номерлы карары 

белән расланган Гадәттән тыш хәлләрне 

кисәтүнең һәм бетерүнең бердәм дәүләт 

системасы турында Нигезләмәгә 

үзгәрешләр һәм өстәмәләр кертү хакында 

 

 

            «Россия Федерациясендә җирле үзидарәне оештыруның гомуми 

принциплары турында» 2003 елның 06 октябрендәге 131-ФЗ номерлы Федераль 

закон, «Гадәттән тыш хәлләрне кисәтүнең һәм бетерүнең бердәм дәүләт системасы 

турында Нигезләмәгә үзгәрешләр кертү хакында» Россия Федерациясе 

Хөкүмәтенең 2018 елның 18 июлендәге 840 номерлы карары, «Россия Федерациясе 

Хөкүмәтенең кайбер актларына үзгәрешләр кертү һәм Россия Федерациясе 

Хөкүмәтенең кайбер актларының аерым нигезләмәләренең үз көчләрен югалтуын 

тану турында» Россия Федерациясе Хөкүмәтенең 28.12 номерлы карары, 

«Татарстан Республикасында җирле үзидарә турында» 2004 елның 28 июлендәге 

45-ТРЗ номерлы Татарстан Республикасы Законы, «Татарстан Республикасы 

Ютазы муниципаль районы» муниципаль берәмлеге Уставы нигезендә, Татарстан 

Республикасы Ютазы муниципаль районы Башкарма комитеты карар бирә: 

 

    1. «Татарстан Республикасының гадәттән тыш хәлләрне кисәтү һәм бетерү 

территориаль кече системасы турында» Татарстан Республикасы Ютазы 

муниципаль районы Башкарма комитетының 2008 елның 16 маендагы 80 номерлы 

карары белән расланган Гадәттән тыш хәлләрне кисәтүнең һәм бетерүнең бердәм 

дәүләт системасы турында Нигезләмәгә түбәндәге үзгәрешләрне һәм өстәмәләрне 

кертергә: 

    1.1. Нигезләмәнең 2 пунктын түбәндәге редакциядә бәян итәргә: 

 
 

РЕСПУБЛИКА  ТАТАРСТАН 
 

ИСПОЛНИТЕЛЬНЫЙ КОМИТЕТ 
ЮТАЗИНСКОГО 

МУНИЦИПАЛЬНОГО РАЙОНА       
 

423950, п.г.т. Уруссу, ул. Пушкина, д.38 

тел.: (85593) 2-74-16, факс: (85593) 2-62-20 

 

 

 
 

ТАТАРСТАН  РЕСПУБЛИКАСЫ 
 

ЮТАЗЫ МУНИЦИПАЛЬ  
РАЙОНЫ  

БАШКАРМА КОМИТЕТЫ 
 

423950, Урыссу ш.т.б., Пушкин урамы, 38 

тел.:  (85593) 2-74-16, факс: (85593) 2-62-20 



 

 

    «ТСЧС федераль башкарма хакимият органнарының, Татарстан 

Республикасы башкарма хакимияте органнарының, җирле үзидарә органнарының 

һәм оешмаларның идарә органнарын, көчләрен һәм чараларын берләштерә, 

аларның вәкаләтләренә халыкны һәм территорияләрне гадәттән тыш хәлләрдән 

саклау мәсьәләләре, шул исәптән су объектларында кешеләрнең 

куркынычсызлыгын тәэмин итү мәсьәләләре керә, һәм ул «Халыкны һәм 

территорияләрне табигый һәм техноген характердагы гадәттән тыш хәлләрдән 

саклау турында» Федераль законда каралган бурычларны үтәү максатларында үз 

эшчәнлеген гамәлгә ашыра.»; 

    1.2. Нигезләмәнең 4 пунктындагы 3 абзацын түбәндәге редакциядә бәян 

итәргә: 

    «объектлы дәрәҗәдә - алар вәкаләтләренә халыкны һәм территорияләрне 

гадәттән тыш хәлләрдән саклау мәсьәләләре, шул исәптән су объектларында 

кешеләрнең куркынычсызлыгын тәэмин итү мәсьәләләре керә торган гадәттән тыш 

хәлләрне кисәтү һәм бетерү һәм янгын куркынычсызлыгын тәэмин итү 

комиссияләре.»; 

    1.3. Нигезләмәнең 23 абзацы 24 пунктына түбәндәге эчтәлекле абзац 

өстәргә: 

    «халыкка халыкның һәм территорияләрнең куркынычсызлыгын тәэмин итү 

чаралары, кабул ителә торган алымнар һәм яклау ысуллары, гамәлләр тәртибе, 

гадәттән тыш хәл зонасында үз-үзләрен тоту кагыйдәләре, халыкны һәм 

территорияләрне гадәттән тыш хәлләрдән яклау һәм зыян күрүчеләрне социаль 

яклау өлкәсендә гражданнарның хокуклары турында, шул исәптән Россия 

Федерациясе законнарында каралган түләүләрне алу хокукы, гадәттән тыш хәлләр 

нәтиҗәсендә югалган документларны торгызу тәртибе турында мәгълүмат бирү.». 

   2. Әлеге карарны Татарстан Республикасы хокукый мәгълүмат порталында 

«Интернет» мәгълүмат-телекоммуникация челтәрендә http://pravo.tatarstan.ru/ 

адресы буенча бастырып чыгарырга  һәм http://jutaza.tatarstan.ru/ адресы буенча 

Татарстан Республикасы Ютазы муниципаль районы сайтында «Интернет» 

мәгълүмат-телекоммуникация челтәрендә «Рәсми Татарстан» дәүләт хакимияте һәм 

җирле үзидарә органнарының бердәм порталы составында урнаштырырга .  

           3. Әлеге карар рәсми басылып чыккан көннән үз көченә керә. 

   4. Әлеге карарның үтәлешен тикшереп торуны Татарстан Республикасы 

Ютазы муниципаль районы Башкарма комитеты җитәкчесенең инфраструктура 

үсеше буенча урынбасарына йөкләргә. 

  

          Татарстан Республикасы  

          Ютазы муниципаль районы     

           Башкарма комитеты җитәкчесе                                               С.П. Самонина 

           


